
ALLAH, ƆDOMFOƆ, MMƆBORƆ HUNUFOƆ NO DIN MU 

 

ƐFIADA NYAMESƐM: Ɔgyefoͻ Bosome da a ɛtͻ so 15, wͻ afe 2013 

(Summary of Friday sermon – 15
th
 February 2013 – Ashanti Twi Translation) 

 

AKYIDIFOƆ NO YIKYERƐ NE ADAEƐSO A, ƐFAKHALIFA A ƆTƆSO MIENU HO.   

 

 Yɛn sunsum kandini (Huzur) kaa nsɛm a ɛtwa toͻ fa Bͻhyɛ Messiah (Asomdweɛ nka 

no (ANN)) n‟akyidifoͻ abrabͻ ho. Saa abakͻsɛm yi wͻ nkyerɛkyerɛ ahodoͻ a Huzur ayɛ 

atwam no mu. Yɛahyɛ akuo soronko a yɛayi wͻn asi hͻ no sɛ wͻn hwehwɛ saa abakͻsɛm no 

mu bio sɛ deɛ ɛbɛyͻ a sɛ ebi afiri mu a, wͻ de bɛto yie. 

 Ɛyɛ anwanwa deɛ soronko sɛ nsɛm yi atwatoͻ wͻ Ɔgyefoͻ bosome no mu na afei 

Hadhrat Musleh Maud (Nyankopon ani ngye no ho (NNN)) abakͻsɛm na yɛ de atwatoͻ. Yɛ 

kasa kakra faa saa abakͻsɛm yi ho nawͻtwe a ɛtwam mu no na mmom nnɛ kasa no nyinaa fa 

Hadhrat Musleh Maud (NNN) ho. Aka nna enum na Jama‟at no ahyia mu ada bͻhyɛ a ɛfa 

Musleh Maud no ho adi. Saa bͻhyɛ yi yɛ nyinasoͻ ne nokware a ɛfa Bͻhyɛ Messiah (ANN) 

no ho. Nokware sɛ, nyɛ bosome Ɔgyefoͻ 20 no mu na yɛ woo Hadhrat Musleh Maud 

(NNN). 

 Nnɛ abakͻsɛm no kyerɛ sunsum mu bͻhyɛ a nipa kuobi nyaaeɛ fa Hadhrat Musleh 

Maud (NNN) Khilafat ho ne sɛnea yɛtenetenee nkorͻfo kuo bi a wͻ kͻ kaa “Lahore Splinter” 

akuo no ho maa wͻyͻͻ Bai‟at. Hadhrat Musleh Maud (NNN) faa nsͻhwɛ ne ateetee ne ͻhaw 

mu. Basabasayͻ kɛseɛ bi sͻreeɛ wͻ aberɛ a wͻ yii no no. Nkorͻfo kuo bi a na wͻyɛ nimdifoͻ 

wͻ Jama‟at no mu a na wͻ bɛn Bͻhyɛ Messiah (ANN) no firii Qadian sane faa Jama‟at no 

“fotoͻ” ne agyapadeɛ ahodoͻ kaa wͻn ho kͻeɛ. Basabasayͻ sͻreeɛ wͻ Jama‟at no mu ne 

baabi bebiree nanso Nyankopon adom ne Ne mmoa a ͻde adom noͻ no maa no tumi sii wei 

nom nyinaa ano kwan. Jama‟at no tuu mpͻn bɛsi nnɛ yi a yɛ hunu sɛ ɛretu mpͻn no. 

 Hadhrat Sheikh Ismail sahib (NNN). Ɔyͻͻ Bai‟at wͻ afe 1894. Ɔka ne daeɛ sɛ: 

Me hunuu saa daeɛ yi wͻ berɛ a na yɛn sunsum kandini a ͻdi kan no te ase no, ɛfa Hadhrat 

Musleh Maud (NNN) Khilafat ho. Mehunuu sɛ yɛn sunsum kandini a ͻdi kan no apira na 

ͻsan nso yare. Mede me nsa too Mirza Mahmood nsa so ka kyerɛɛ no sɛ me yɛ n‟akyidini a 

ͻdi kan. Na ͻyii m‟ano sɛ ͻnte aseɛ. Saa berɛ korͻ no ara na obi kaasɛ manya saa yikyerɛ ne 

daeɛ korͻ no ara bi. Yɛayɛ Mahmood Khalifa. 

 Hadhrat Ameer Muhammad Khan sahib (NNN). N‟abusuani bi atwerɛ afa no ho sɛ 

wei ne ne din a edi mu ɛwͻ mu sɛ berɛ bi wͻ hͻ a yɛtwerɛɛ ne din Ameer Khan. Nwoma bi a 

ɛfa ne ho di adanseɛ sɛ wei ne ne din nyinaa. Ne Bai‟at da no wͻ afe 1903 mu. Wͻ afe 

1913,Ɔbubuo bosome mu no, mehunuu no wͻ daeɛ mu sɛ na adua hono (Bean-pods) bi sɛne 

dua bi so a na ne nkasaeɛ no ano yɛ den ma no yɛ den sɛ wo bɛte asɛm. Hͻ ara na nsuo kɛseɛ 

bi ahyɛ ase retͻ ma adua hono a awoͻ no retete firi dua no so. Hadhrat Musleh Maud (NNN) 

kaa sɛ, ͻbonsam fie no asɛe. Afei deɛ mfudeɛ ne nnuaba bɛfifiri wͻ asaase no so. Ɔbisaa no 

sɛ adɛn nti na ͻfrɛɛ no bonsam fie, Ɔyii n‟ano sɛ, Bͻhyɛ Messiah (ANN) no na ͻfrɛɛ no 

bonsam fie. Nipa bi hyɛɛ aseɛ kaa nkͻmhyɛ a Bͻhyɛ Messiah (ANN) ahyɛ ama aba mu no, 

ͻkasaa kɛse ma wͻn a na wͻretie noho dwirii wͻn na ɛsan yɛɛ wͻn nwanwa. Nyame adom, 

saa daeɛ yi baa mu wͻ sunsum kandini a ͻtͻ soͻ mienu aberɛ so, wͻ aberɛ a Maulwi 

Muhammad Ali ne n‟akyidifoͻ yɛɛ dede pii na afei wͻ san firii Jama‟at no mu kͻͻ Lahore. 

 Me soo daeɛ wͻ afe 1912, Ɔgyefoͻ bosome mu. Me hunuu sɛ yɛn sunsum kandini a 

ͻdi kan (NNN)reka sɛ, Bͻhyɛ Messiah (ANN) no rehyɛ nkͻm sɛ, sɛ deɛ yɛahyɛ ne ho nkͻm 

no ba a, yɛ bɛ si no hene. Na yɛahyɛ aseɛ reka sɛ, wei fa Ɔhene George V ahensie ho. Afei na 

yɛahunu sɛ, saa Bͻhyɛ ba yi yɛ Sahibzada Mian Mahmood na ne Khilafat no kyerɛ n‟ahennie 

no. Yɛn sunsum kandini a ͻdi kan no (NNN) de anigyeɛ kaa Sahibzada Mian Mahmood 

„Khliafat‟ no ho asɛm maa me nso m‟ani gyeeɛ. Na merehwɛ anim anaa meretwɛn sɛ 

nkͻmhyɛ a ɛfa Bͻhyɛ ba no ho bɛ da adi wͻ mmerɛ tenten mu. Na me da Nyame ase sɛ 

wͻama mahunu saa berɛ no. Yɛ ka kyerɛɛ me wͻ daeɛ mu sɛ deɛ Mian Mahmood bɛyɛ 

Khalifa wͻ berɛ a na yɛn sunsum kandini a ͻdi kan no yɛ Khalifa. Wei ne berɛ a, yɛka kyerɛɛ 

me sɛ yɛn sunsum kandini a ͻdi kan nnyini nkyɛ firi sɛ Nyankopon adͻfo nyinaa nnyini 

nkyɛ. 

 Berɛ a yɛn sunsum kandini a ͻtͻso mienu (NNN) kͻͻ Hajj ansa na ͻrebɛyͻ Khalifa no, 

mehunuu no wͻ daeɛ so mu sɛ atiafoͻ no atwa Muslimfoͻ ho ahyia.Yɛn mu baako tu kͻͻ 

soro kͻfaa abͻdeɛ ahoͻdenfoͻ bi sɛee atiafoͻ no. metwerɛɛ me daeɛ yi maa Khalifa a ͻtͻso 

mienu na mekaa sɛ, ɛkyerɛ n‟akwantuo na ne mpaebͻ nti, Asoro Abͻfoͻ bɛsane afiri soro. 

 Wͻ afe 1913 mu no, meyͻͻ Isha asͻre na mehunuu Ɔkͻmhyɛnii Kronkron (saw) no ne 

Bͻhyɛ Messiah (ANN) no wͻ daeɛso mu. Mehunuu Akͻmhyɛfoͻ bebiree sɛ wͻaahyia mu 

reyͻ asͻre. Na Khalifa a ͻtͻso meinu ka wͻn ho. Na nhyiren a ɛyɛ hwam gu y‟anim na yere 

hwia. Na Huzur kakyerɛɛ yɛn sɛ, mma yɛntwe nhyiren no mmɛn yɛnhwene ano pii na 

yɛnhwia no kwan soronko so. Wͻ saa afe korͻ no ara mu no, mehunuu adan wͻ ɛpo-tam mu 

sɛ ɛrebɛsɛe. Saa daeɛ yi nam nkorͻfoͻ Khalifat-poeɛ no so hyɛɛ ma. 

Wͻ afe 1930 mu no, mehunuu no wͻ daeɛ mu sɛ mereforo ɛdan-atwedeɛ na Hadhrat 

Ummul Momineen (NNN) redi m‟akyi. Berɛ a ͻhunuu sɛ mesuro no ͻka kyerɛɛ me sɛ, mete 

sɛ ne mma. Meforoo ɛdan atwedeɛ foforͻ kͻͻ efie foforͻ bi a na ɛyɛ Bͻhyɛ Messiah (ANN) 

no fie mu. Hͻ na menyaa adwuma mu akwanya wͻ Bͻhyɛ Messiah (ANN) no abusua mu a 

na akatua no sua sen m‟adwuma dadaa no, nso megyee adwuma no too mu na obi bisaa me 

sɛ, adɛn na megyae m‟adwuma dadaa no? Na me buaa no sɛ obi adaadaa me wͻ adwuma no 

mu. Afei Ɔbisaa me sɛ, adɛn na makyɛre? Na me buaa no sɛ menyaa ahͻhoͻ a na wͻnnte apͻ 

wͻ efie nti na merehwɛ wͻn. Hadhrat Ummul Momineen kaa sɛ, ayarefoͻ so hwɛ gye 

mmerɛ. Afei mehunuu sɛ nkorͻfoͻ bi awura Khalifa a ͻtͻso mienu fie mu a wͻpɛsɛ wͻyͻ 

basabasa. Na mekuta nkrantɛ wͻ mensa mu na memaa wͻn dwaneeɛ. Hͻ ara na barima 

foforͻ bon so rehim n‟nkrantɛ reba. Mede m‟nkrantɛ no twaa nedeɛ no mu. Nnipa afoforͻ bi 

nso twaa Khalifa II ho hyiaeɛ na me pamoo wͻn bͻͻ mmͻden sɛ mɛkum deɛ ͻpɛsɛ ͻde 

basabasayͻ ba no na metumiieɛ. Hadhrat Ummul Momineen ne Hadhrat Khalifa II maa me 

nufusuo nomooeɛ. Obi bisaa me sɛ, adɛn na merenom nufusuo no na mebuaa no sɛ, 

nufusuonom yɛ ma wo. 

Wͻ krataa twerɛ mu no metwerɛɛ saa daeɛ yi maa Huzur na menyaa mmuaeɛ firi 

n‟adwumayͻbea hͻ a ͻkaa sɛ, wei yɛ daeɛ pa na Onyankopon bɛboa me ama m‟ayɛ Jama‟at 

adwuma wͻ kwan bi so. Abosome kakra akyi no, metwerɛɛ krataa foforͻ kͻmaa Huzur a 

mekaa wͻ mu sɛ, apolisifoͻ no akyingye bͻne ne wͻn anamͻntuo no boro meso. Mekaee 

Huzur me krataa dadaa no mmuaeɛ a ɛkyerɛ sɛ mɛyͻ Jama‟at adwuma no. Mekaa sɛ,mayɛ 

krado sɛ mɛyͻ Jama‟at adwuma nanso minnim sɛ ɛbɛtumi aba mu anaa. Na mesrɛɛ mpaebͻ 

sɛ Nyame ma me saa akwanya no. nfie nson akyi na me daeɛ no baa mu. Wͻ afe 1924 mu 

no, mefaa panin titiri bi nsusueɛ so gyaee m‟adwuma no na ͻka kyerɛɛ me sɛ, nka ͻno nso 

regyae adwuma no nanso wͻangyae. M‟akatua wͻ adwuma no mu no so sene Jama‟at deɛ no 

bebiree sɛdeɛ mehunuu no wͻ daeɛ mu no. Meyͻ Tahrik-e-Jadid a ɛyɛ Khalifa II nhyehyɛeɛ 

ho adwuma. 

Hdahrat Khair Din (NNN) a ͻyɛɛ Bai‟at wͻ afe 1906 mu no kyerɛ sɛ: 

Mehunuu sɛ Khalifa II nsa nifa ayɛ tenten bɛyɛ anamͻn aduonum-num. Wei kyerɛ sɛ, 

Onyankopon de tumi soronko bi ayɛ no adom a obiara nntumi mmɛn no. Mehunuu no wͻ saa 

gyinabrɛ yi mu sɛ ͻte ɛban a ɛyɛ tia bi so resu. Mebisaa no deɛ nti a ͻresu na ͻbuaa me sɛ, 

“sɛ nnipa nnhyɛ aseɛ nfa  me nnyɛ Nyame”. Mehunuu daeɛ mu sɛ,Khalifa II rema nkorͻfoͻ 

krataa wͻ wͻn Ɔsoro-aheman gyinabrɛ ho. Mebisaa no sɛ me nso mewͻ tenabea wͻ Ɔsoro-

aheman mu anaa. Na ͻbuaa me sɛ, aane. Metee aseɛ sɛ deɛ mehunuueɛ no nyinaa nam 

nkͻmhyɛbrɛ no so. 

Wͻ daeɛ foforͻ mu no, mehunuu sɛ wͻ sunsum kandini a ͻtͻso mienu ne fa baabi a na papa 

bi a ne din de Yusuf ne nefa foforͻ nso no obi a wͻfrɛ no Sher Ali. Na Onyankopon ka 

kyerɛɛ me sɛ nkorͻfoͻ binom anibre sunsum kandini a ͻtͻso mienu no nkͻsoͻ na 

Onyankopon mmoa soronko na ka ne ho, nti obiara nntumi nsɛe no. 

Mehuunuu no daeɛ mu aberɛ a na me wͻ tema bi ma anwanwa deɛ bi sɛ sunsum kandini a 

ͻtͻso mienu no nam Ɔsoro aheman mu wͻ aboterɛ ne asomdwoeɛ mu, na ɛkyerɛ sɛ ne 

gyinabrɛ wͻ soro yie na enna fͻm sɛ obi bɛduru no, na obiara nntumi nnsɛe no. 

 Hadhrat Khalifa Nur Din sahib (NNN) ɛyɛɛ Bai‟at wͻ afe 1891 mu. Ɔkaa sɛ: 

Wͻ afe 1941 mu no, mehunuu abͻfra wͻ yikyerɛ mu. Na na obiara anya dͻ bi de ama no. 

Mefaa no too mensa so na menyaa dͻ bi de maa no. Mpo nipa kakraa bi na ɛka sɛ abͻfra no 

wͻ mfie 43. Na ɛyɛɛ me nwanwa ɛfiri sɛ, sunsum kandini a ͻtͻso mienu no na ͻwͻ mfie 43 

wͻ afe 1941 mu. Wͻ Urdu anwensɛm a Bͻhyɛ Messiah (ANN) no twerɛɛeɛ a na ɛkasa fa 

nkͻmhyɛ a ɛfa abͻfra bi ho. Na asɛmfua a ɛkyerɛ baako wͻ mu. Ɛfa Arabik aterɛnsɛm mu no 

“eik” gyina hͻ ma 41 wͻ ne nkanee mu. Na sunsum mu gyinabrɛ no nso hyɛ aseɛ wͻ mfie 40 

akyi. Ɛno nti na na abͻfra no wͻ emfie 43 wͻ yikyerɛ no mu no. 

 Hadhrat Rehm Din sahib (NNN), Jamal Din sahib ba barima no, ͻyɛɛ Bai‟at wͻ afe 

1902 mu. Ɔkaa sɛ: 

Menyaa yikyerɛ bi wͻ sunsum kandini a ͻtͻso mienu no n‟aberɛ so. Mehunuu Maulwi 

Muhammad Ali ne sunsum kandini a ͻtͻso mienu no mienu bͻͻ mu. Ankyɛre biara na 

mehunuu sɛ Maulwi Muhammad Ali honam so ate ama no ayɛ te sɛ abͻfra na sunsum 

kandini a ͻtͻso mienu no honam nyiniieɛ maa no boroo onipa deɛ so na ɛyɛɛ tesɛ obi a ͻkrͻn 

na ͻdimu. Anͻpa no adwene-naa biara firii me tirimu  na me de mensa hyɛɛ Bai‟at ase. 

 Hadhrat Hakim Atta Muhammad sahib (NNN) kaa sɛ, mede mensa hyɛɛ Bai‟at ase 

bosome baako akyi no, obi faa me sɛ me ne Maulwi Muhammad Ali nkͻyɛ 

mpɛnsampɛnsamu bi. Na ɛyɛ mpɛnsampɛnsamu a ɛfa namfofa ho a ɛdii sima bɛyɛ aduonu pɛ 

bi. Na saa anadwo no me bͻͻ mpaeɛ sɛ asɛm biara a Muhammad Ali ka kyerɛɛ me no tͻͻ 

m‟aso mu na me bͻͻ mpaeɛ sɛ Onyankopon nhwɛ m‟akoma so ma me. Na mehunuu no wͻ 

daeɛ mu saa anadwo no sɛ Bͻhyɛ Messiah (ANN) no baa me hͻ wͻ ntɛm so ne anibrɛ so na 

ͻka kyerɛɛ me sɛ menhwɛ. Mehunuu abrͻnoma a ͻtumi tuo a nebo afu sɛ ͻrehwɛ abrͻnoma 

foforͻ bi a ͻte abrͻnoma a ͻtumi tuo so. Na Bͻhyɛ Messiah (ANN) no kyerɛɛ mu sɛ 

mmorͻnoma no a wͻtumi tuo no wͻ abufuo bi dema wͻn a wͻtena mmorͻnoma afoforͻ so 

no. Nti nkͻ Paigham Asoeɛ (baabi a wͻn a wͻapo Khilafat e Ahmadiyyat  wͻ no). Na meka 

kyerɛɛ no sɛ mennkͻ hͻ. Me nyaneeɛ no me de aseda maa Onyankopon wͻ N‟adom nti. 

 Hadhrat Dr. Abdul ghani sahib (NNN) ͻyɛɛ Bai‟at wͻ afe 1907 mu, ͻkaa sɛ: 

Ahmadiyyafoͻ a wͻnom wͻ Nairobi yɛɛ Bai‟at wͻ sunsum kandini a ͻtͻso mienu nsamu na 

me ne afoforͻ a wͻaka no deɛ yɛannyɛ. Akyireyi  mekͻͻ India noara na Ɔkoo Kɛseɛ no hyɛɛ 

aseɛ. Nti metenaa hͻ pɛɛ adwuma. Na na metae kͻ Paigham Asoeɛ kͻ yɛ asͻre ne nkitahodie. 

Na obi kaa sɛ aninmdifoͻ no nyinaa wͻ yɛn afa. Na metae kͻ efiade bi a ne wura din de Haji 

Musa sahib a na ͻkyiri sɛ ͻne Munshi Mehbook Alam sahib bɛyͻ mpɛnsampɛnsamu. Da koro 

bi ͻbisaa me sɛ deɛ bɛn nti na me kͻ Paigham Asoeɛ na meka kyerɛɛ no sɛ, me kͻ tie 

nkyerɛkyerɛ. Na ͻka kyerɛɛ me saa da no sɛ ͻne me bɛkͻ nkyerɛkyerɛ na me ne no kͻͻeɛ. na 

Maulana Rajiki sahib na saa brɛ no ͻyɛɛ nkyerɛkyerɛ. Na saa da no na nkyerɛkyerɛ no fa 

Kuran Kronkron no fa a ɛtͻso mienu ho wͻ adwene ne nnidisoͻ kwan so a mentee bi sei da. 

Na ɛbaa saa no nso ne nsɛm no ne homhom mu nimdeɛ a ɛwͻ mu no yɛɛ me nwanwa. Abrɛ a 

mehoahoaa noͻ no yɛka kyerɛɛ me sɛ ͻno na ͻkyerɛɛ Muhammad Ali Kuran Kronkron no. 

Na na meredi akͻneaba na saa brɛ no mesoo daeɛ. 

Mehunuu no wͻ daeɛ mu sɛ na me wͻ asͻredan ho a na me pɛ sɛ me kuta nsuo nso na nsuo 

biara nni hͻ. Na mekͻͻ sɛ merekͻ hwehwɛ nsuo na deɛ mehunuu yɛ ne sɛ me wͻ Paigham 

Asoeɛ mu hͻ na menyaa nsuo no bi. Mebuee nsuo no, nsuo a ɛteɛ na ɛdii kan baeɛ na ɛdanee 

nsuo fin na na yadeɛ wͻ mu na ɛgyaeɛ. Meyͻͻ sɛ mɛsan akͻ asͻredan baako no mu, na abrɛ a 

na mereforo fapem no obi sͻͻ me nan na ͻbisaa me sɛ adɛn nti na mekͻͻ saa asͻredan no mu 

na mma mennkͻ hͻ bio. Na meka kyerɛɛ no sɛ mennhia sɛ mɛsan aba hͻ bio. Na mesan kͻͻ 

asͻredan a ɛdii kan no mu na menyaa nsuo a ɛteɛ wͻ hͻ na na Maulana Rajiki rema Hadith 

ho nkyerɛkyerɛ. Na me dwenee ho sɛ ɛyɛɛ dɛn nti na nsuo bebiree wͻ ha na manhunu no 

kanee no. Na me mehunuu no sɛ obi gyina m‟anim a ͻkuta nkrantɛ na mede ani buu no sɛ 

sunsum kandini a ͻtͻso mienu no na wͻasoma no sɛ wͻmɛkum me, ɛsiansɛ meyɛ 

nyaatwomni. Meka kyerɛɛ wͻnom sɛ meyɛ ogyidini mapa. Na mehunuu no sɛ nkrantɛ no 

abɛhyɛ me nsamu na na ɛyɛ Muharam aberɛ na mmarimaa no reko ntͻkwa. Na me maa 

wͻnom dwaneeɛ. Na ɛsan yͻͻ sɛ apolisifoͻ aba me ba bɛrima no fie sɛ wͻnom rebɛhwehwɛ 

hͻ na ɛyɛɛ m‟adwene sɛ wͻnom aba sɛ wͻrebɛhwehwɛ me nkrantɛ no a mennyɛɛ ho nkrataa 

no. Akyire no me dwenee ho sɛ me de nkrantɛ no firi Ebibirman mu ha. Na m.ani teeɛ, wei 

akyiri no mede me nsa hyɛɛ Bai‟at ase wͻ sunsum kandini a ͻtͻso mienu no nsa mu. 

 Hadhrat Dr. Nehmat Khan sahib (NNN) de ne nsa hyɛɛ Bai‟at ase wͻ afe 1896 mu. Na 

ͻkaa sɛ:  

Yɛyii no sɛ sunsum kandini a ͻtͻso mienu no me twerɛɛ krataa kͻmaa no sɛ mepɛ sɛ mede 

me nsa hyɛ Bai‟at ase. Na obi a menim no ka kyerɛɛ me sɛ mentwe me Bai‟at no nkͻ n‟anim. 

Na na me ne saa nnipa wei te yie paa nti ɛmaa meyͻͻ sɛdeɛ na ͻsi reka no. Sunsum kandini 

no kyerɛɛ mu sɛ na Maulwi Ghulam Hussein Peshawari a na ͻyɛ Hadhrat Mirza Bashir 

Ahmad sahib no asew-barima a wͻannyɛ Bai‟at wͻ Bͻhyɛ ba no aberɛ a edi kan no mu na 

mmom ͻyɛɛ  no akyrire wͻ afe 1940 mu. Na mede me ho kͻbͻͻ Paigham kuo no ana. Ɛnam 

Onyankopon adom so na mansesa sɛdeɛ na mesi hunu Bͻhyɛ Messiah (ANN) no abusuafoͻ 

no, na afei m‟ankasa antia wͻn da. Na me tenaa saa kuo wei mu kyɛree paa yie. Wͻ afe 1930 

mu no, mehunuu no daeɛ mu sɛ dan a ɛsi mpoano na asoͻkyere dedede bɛ pem ne ban no. 

Maulwi Muhammad firii dan no mu baeɛ. Na nanim fa baabi yɛ fitaa na fa beebi so yɛ 

tuntum. Na medwenee ho sɛ aberɛ a na Bͻhyɛ Messiah no (ANN) te ase no na ͻwͻ gyinabrɛ 

pa mu nso ne gyinabrɛ no sesa yɛ tuntum wͻ Bͻhyɛ Messiah no akyi. 

 Wͻ afe 1932 aberɛ a na m‟abusuafoͻ nni menkyɛn no, menyaa krataa bi firii 

mebusuani bi hͻ sɛ menkͻ Qadian ntɛmso firi sɛ ɛwͻ sɛ ͻkͻ USA na ͻpɛ sɛ ͻde ne dan sie ho 

dwumadie no hyɛ me nsa. Na m‟abusuafoͻ bɛkaa me ho. Na na Qadian ɛwiemu nsakraeɛ no 

yɛ soronko koraa. Na ɛnyaa nsunsuansoͻ bi wͻ me so a nkakra nkakra adwene -naa a na ɛwͻ 

me tirimu no nyinaa kͻͻeɛ na me sensan bai‟at nkrataa na metee nka sɛ asɛ Onyankopon ama 

me nkwa foforͻ nanso me nanfofoͻ afoforͻ no ɛnnyaa nsesaeɛ foforͻ biara. Wͻn akoma nim 

nokware no paa nso ahunahuna sii wͻnom kwan. Mfie mienu a atwamu no mehunuu no wͻ 

daeɛ mu sɛ honamdua bi a yɛde sika kͻkͻͻ asiesie no firi soro reba na ɛgyinaa wͻ ewiemu, 

na ahenfo-kyɛ bi a yɛde agudeɛ na ayɛ nso firi soro baeɛ, na na aka kakra bi sɛ asi honamdua 

no so. Na me kͻͻ m‟anim kͻ sͻͻ mu. Me sͻͻ mu ara prɛkopɛ na ɛnee bi teaa mu firii ewiase 

nyinaa sɛ “Islam Nkunimdie” na saa dede no maa me sͻreeɛ. Na yɛde hyɛɛ m‟akoma mu sɛ 

ngyiresifoͻ no ahen-kyɛ. 

 Hadhrat Mian Sonay Khan sahib (ANN) kaa sɛ: 

Aberɛ a na Ahraarfoͻ reyɛ basabasa no, me hyɛɛ aseɛ sɛ mereka Durud bɛbiree. Na mehunuu 

Ɔkͻmhyɛni Kronkron (NNNN) no wͻ daeɛ mu. Mehunuu yoma meɛnsa a na mu biara no 

Ɔkͻmhyɛni ne Hadhrat Abu Bakr te wͻn soͻ na akyidifoͻ a wͻaka no te yoma afoforͻ so.Na 

Ɔkͻmhyɛni (NNNN) no ka kyerɛɛ me sɛ menkͻ manim na me nantee bͻkͻͻ sɛdeɛ ɛbɛyͻ a 

bɛma atiafoͻ no abam abuo. Na ͻsan ka kyerɛɛ me sɛ menkͻ akyire firi sɛ me nanteɛ no reyɛ 

dede dodo. Ɔsi firi ne yoma no so na ͻwura asͻrdan a wͻfrɛ no Masjid Mubarak a ɛwͻ 

Qadian na n‟akyidifoͻ no nyinaa dii n‟akyi na ͻgyaa n‟akyidifoͻ no wͻ asͻrdan no mu na 

ͻfaa kwan no mu kͻͻ sunsum kandini a ͻtͻso mienu no fie. 

 Aberɛ a Ahraarfoͻ basabasayͻ no kͻͻ soro no na mistrisfoͻ no de ntwatosoͻ bi baeɛ. 

Na me de m‟akoma nyinaa bͻͻ mpaeɛ na me soo daeɛ. Papa bi kaa sɛ Maulwi aba na wͻnom 

bɛtu Ahmadiyya ase korakoraa. Na me faa Ahmadiyyafoͻ kakra na yɛkͻͻ wͻnom hͻ. Aberɛ 

a yɛduruu hͻ no na ɛyɛ Asr asͻreyͻ berɛ nti me dii wͻn anim yɛɛ asͻre. Na Ahmadiyyafoͻ 

kakra nso bɛkaa yɛn ho na mehwɛɛ soro na mehunuu bosome mienu. Baako hyerɛn paa na 

baako nso nnhyerɛn koraa. Ankyɛre biara na baako no nso nyaa kanea na a ɛtesɛ deɛ ɛdi kan 

no. Ɛnee bi bɛka sɛ saa Ɔsram a adi kan no yɛ Bͻhyɛ Messiah (ANN) na deɛ ͻtͻso no nso yɛ 

Hadhrat Mirza Bashir ud Din Mahmood Ahmad (NNN).  

 Huzur kasa faa ahun tebea a ɛwͻ Mistri ntwatosoͻ no ho. Hadhrat Musleh Maud kaa 

sɛ nkyɛreeɛ na yɛde asɛm bi too me so wͻ asɛnnibea sɛ m‟abͻ mmeranteɛ bi paa sɛ wͻnkͻ 

kum nkorͻfoͻ bi. Saa nkorͻfoͻ yi wͻ Machine Sawyan adwuma mu. Wͻn na wͻkͻ kaa saa 

asɛm yi wͻ asɛnnibea hͻ. Na asɛm foforͻ ne sɛ daakye bia no mma wͻnnye me kyɛw pa 

ntomu. Ɔkaa sɛ awudie yɛ asɛm kɛseɛ. Memͻͻ mpaeɛ ntiaa wͻn da. Ɛwͻ mu sɛ, saa nkorͻfoͻ 

yi yɛɛ wͻn ankasa nsusueɛ. Nansa yi, ɛnam nsɛm ne wͻn nsusueɛ soronko no so maa 

nkorͻfoͻ yi dwenee sɛ, merebͻ wͻn ho pͻ. Ɛnam botaeɛ a wͻtwerɛ no dawubͻ krataa mu no, 

saa nkorͻfoͻ yi faa akwan ahodoͻ nyinaa so. Ɔsan kaa sɛ, nkorͻfoͻ bi a wͻn ho akyere wͻn 

dane wͻn haw sɛ wͻn bɛnya mmoa wͻ kwan bͻne bi so. Wei nti na wͻ hyɛɛ ntwatosoͻ ne 

nkontompo ase no. 

 Nsɛm tiawa a ɛfa Tareekh e Ahmadiyyat abakͻsɛm ho no kasa fa Mistri haw no ho. 

Ɛnam adedie wͻ Ahmadiyyat Jama‟at mo ne yɛn sunsum kandini a ͻtͻso mienu din a ahyeta 

wͻ nkuro ahodoͻ so. Wͻn a wͻmmpɛ sɛ Jama‟at no kɛseyͻ ne n‟abͻdin bɛkͻ so no nyinaa 

sͻre tiaa no. Ɛnam botaeɛ yi so no maa Mistris adwuma no mfidie ho na wͻde faa wͻnso. 

Wͻnom twaa awudie asɛm too Huzur a ͻtͻso mienu no akyi. Wͻ faa dawuru bͻ krataa a ne 

din de „Mubahila‟ na ͻkaa kasafi ne animguaseɛ nsɛm kyerɛɛ saa nipa kronkron yi. Ɛnam 

wͻn nkasatia ne wͻn kwan bͻne so nti, ɛde ehuu ne sͻretia na ɛbaa Jama‟at no mu. Na saa 

basabasayͻ yi yɛ nsunsuansoͻ a atuatefoͻ a wͻtia Ahmadiyyafoͻ no tae akyire sɛdeɛ ɛbɛyͻ a 

wͻbɛsɛe Ahmadiyya din na wͻatete no.Wͻfaa ndaadaa kwan pii so. Sɛdeɛ saa suban yi yɛ 

suban fi ne abrabͻ a ɛho nteɛ fa wͻn a wͻ tia Ahmadiyya no. Ɛdaa adi sɛ Hadhrat Yusuf te sɛ 

Hadhrat Khalifatul Masih II (NNN). Ɔkyerɛɛ abrabͻ pa ne nhwɛso pa ne ahobraseɛ na ͻdaa 

biribi pa adi kyerɛɛ n‟atamfo. 

 Jalsa Salana wͻ afe 1929 mu no, Huzur a ͻtͻso mienu no kaa sɛ, ɛyɛ Nyame akwan sɛ 

Jama‟at no rehunu saa nsɛnkyerɛnee yi. Mma wͻn nnyɛ adeɛ a ɛde ͻhaw bɛba. Yɛn botaeɛ ne 

sɛ, yɛbɛyɛ yɛn adwuma, nnyɛ yɛn botaeɛ ne sɛ yɛbɛ suro deɛ y‟atanfo no reyɛ. Nyankopon 

bɛboa yɛn ama yɛn anya nkunimdie wͻ deɛ ɛyɛ ne dea so anaa n‟abͻdeɛ nyinaa so. Sɛ nka 

onipa bi na ͻyɛɛ Ahmadiyya som no a,deɛn nti na atena ase abɛsi nnɛ? Wei ne Nyankopon 

som no. Ɔno nkoara na ͻbͻͻ ho ban kane no na ͻno nkoara na ͻbɛbͻ ho ban daakye nso. 

Nyankopon aka nkunimdie ne ahobanbͻ ho nsɛm akyerɛ mo; anidasoͻ ne mpuntuo bɛkͻ so. 

Nipa bi aka sɛ, ͻbɛhwɛ sɛ Jama‟at mpuntuo bɛkͻ so. Me nso mɛhwɛ sɛ, me Nyankopon no 

anaa saa nipa no asɛm no na ɛbɛ ba mu. 

 Huzur kaa sɛ, asɛm yi nyinaa to twaaeɛ wͻ aberɛ a na wͻn a na wͻyɛ saa nneɛma yi, 

sͻre tiaa wͻn ho. Mpo nansa yi, sɛ wͻn sͻre tia yɛn, na aban no boa wͻn mpo a, wͻ sͻɛre tia 

aban no. Nyankopon mͻ Jama‟at no ban mfiri ͻhaw mu na ͻntoa so nkyerɛ yɛn nkunimdie. 

Nyankopon mpagya akyidifoͻ a m‟aka wͻn ho asɛm nnɛ yi nna wͻn abusuafoͻ no nnya 

mfasoͻ mfiri wͻn mpaebͻ so na wͻndi wͻn anamͻntuo akyi.Nyame mbͻ Jama‟at mma no 

nyinaa mfiri bɛne ho na ͻmboa wͻn sɛdeeɛ bɛyɛ a wͻn bɛnya nkitahodie soronko wͻ Khilafat 

e Ahmadiyya ho. 

 Huzur kaa sɛ, ͻbɛyɛ awufuo som ama Sardar Muhammad Parwana sahib a ͻkaa baabi 

wͻ mfie aduoson miɛnsa (73) 

